
推背图.版本C

 见约万千之休咎，而称六十之洪图，名曰《推背图》此进。

 上秘藏.不可轻泄，以验将来已徃者，明如皓月未来者、其暗黑漆，慎之。

 。

 甲子

 影曰一人头长羊角、坐石上，手托日月。

 自从盘古得希夷

 龙争虎斗事可悲

 万代兴亡谁会纪

 始从此后定兴衰

 。

 乙丑

 影曰：立剑二张于门，有鲤鱼十五尾，右边过三尾，门过二尾、血污而死。

 河内鲤鱼十八子

 长刀直至洪泉起

 子子孙孙一十八

 三百年中少一纪

 。

 丙寅

 影曰一媚女冠带坐殿上，手提鹦鹉。

 有一女子元姓武

 手执金符坐中土

 身着霞光五彩衣

 自秉金鎚击金鼓

 。

 丁卯

 影曰一人把火.捧金钟，右立一犬

 拟将社稷乱分隳

 争奈天宫十八枝

 赖得忠臣火边火

 方能复整旧唐基

 。

 戊辰

 影曰：一山一鹿有鞍，坡下有一女子倒卧而死。

 銮铃鼙皷过潼关

 此日君王幸剑山

 木易若逢山下鬼

 定于此处丧金环

 。

 巳巳

 影曰：一黄雀在树上，树下有横卧杀死数人，傍一人指刀。

 草头人起乱中国

 非赤非青非黑白

 川田十八没人耕

 到䖏父南并子北

 。

 庚午

 影曰：一人执圭戴冠坐位中，外数人皆随拱之。

 当时天子尚蒙尘

 玉辂金舆西幸秦

 黄鹰奋翼升金殿

 只有豺狼作近臣

 。

 辛未

 影曰：一大树数枝，一枝益盛，一僧还身推树下。

 此人不久又分张

 都缘天使作颠狂

 九州鼎沸愁此主

 十道兴兵共灭亡

 。

 壬申

 影曰：三颗明珠如品字安排，上颗有赤光。

 其中有一赤猿猴

 斗乱寰区独作头

 絻见征南又战北

 日光闪闪上金楼

 。

 癸酉

 影曰：一人立云中.一木履。

 坐得中州何曾静

 河朔十兄用武盛

 呼他天子作吾宗

 剑戟相持几时定

 。

 甲戌

 影曰：一人幞头绯衣坐，面涂黄土作俳优人状，一伶人舞。

 龙蛇相斗三十年

 一日开光直上天

 上得天堂却遊戏

 东兵百万入秦川

 。

 乙亥

 影曰：一王骑马执笏头，兵过桥，外一人近射。

 入得秦川几曾坐

 父子兄弟皆变祸

 十八甲子称英雄

 放出圆光一齐破

 。

 丙子

 影曰：一大门上有火起。

 有一真人受天纪

 总领群臣㣲即位

 父子号泣丧雄威

 猛虎光中方弁祀

 。

 丁丑

 影曰：一石碑，二大小女子，头上枯木一枝。

 且问和尚过河无

 江南拱手待姑夫

 待得姑夫坐中国

 嫔妃卿相作戎奴

 。

 戊寅

 影曰：一胡坐、一王者拜。

 赤猴年中胡乱汉

 汉似胡儿胡似汉

 改头换面搃一般

 只在汾阳沙水畔

 。

 巳卯

 影曰:一石榴树上有结一子。

 亲族杀尽尚生疑

 岂识河边赤帝儿

 矫诏一军人尽泣

 园中惟见石榴枝

 。

 庚辰

 影曰:一陂水岸上群鸟飞鸣

 百箇鹊儿天上飞

 九十九个过山西

 内有一个踏破脚

 大梁城里货驴骑

 。

 辛巳

 影曰一束柴内一花复开

 圣明天子日之精

 千年枯木一枝荣

 生得霞光并月影

 不劳兵甲坐三清

 。

 壬午

 影曰一人红袍玉带有一狗

 上得危楼六七年

 谁知欠一不成天

 走作尽因小下月

 成败俄归月下安

 。

 癸未

 影曰:殿十余座，一殿内□一猪，下九殿相次作金殿、内□有一物。

 十一卜人小下月

 兄弟子孙二八绝

 两个郎君贪慕道

 骑龙骑蛇上天徹

 。

 甲申

 影曰:一人黄服坐，数人着朝服、执圭对面立。

 归土姓钱并姓李

 其余相似朝天子

 天宫一统付真人

 不杀生民更全嗣

 。

 乙酉

 影曰:一人背剑乘一舟

 但闻逆贼贝州起

 妖氛立志岂同群

 分明取得玄机脱

 却教天子捵新恩

 。

 丙戌

 影曰:一人在舟中，坐四人执刀守之。

 若逢鼠尾及牛头

 有一猖狂在睦州

 自是十千加一点

 寻思乱国此因由

 。

 丁亥

 影曰一妇金冠牵一猫

 有一女子大英雄

 开辟乾坤在掌中

 一朝四海兵戈起

 角生头上始是龙

 。

 戊子

 影曰：二王者坐戎帐中，各掩笑又泣。

 两个天子笑忻忻

 总领群僚度孟津

 拱手自然难进退

 欲去不去愁杀人

 。

 己丑

 影曰：香案一个，一官幞头玉带红袍，向东年年朝拜。

 有一黄门应运昌

 虞舜伊尹及霍光

 终日昏昏谁可测

 姓名纯一做宫商

 。

 庚寅

 影曰：东有黄云，上有一轮红，下有金猴仰著舒手三指。

 真金胡儿逆天道

 天子闻知拍手笑

 皆言笑里暗藏刀

 不觉金刀暗中到

 。

 辛卯

 影曰：階基一屋将倒，有一人作柱顶之，头有斗拱。

 舍垣推倒搆黄基

 正是傍招柱石时

 有一大人头戴斗

 风云相会免倾欹

 。

 壬辰

 影曰：三甲士各伏剑、逐一猿猴舒手三指。

 二十䑕子玅人伦

 人无右手信无人

 更有泽州秦叔宝

 自然天使坐中兴

 。

 癸巳

 影曰：两个胡儿相背行舞。

 向道胡儿莫狂颠

 贼儿尽在耳傍边

 尽忠尽节都不识

 一日秉云独奋然

 。

 甲午

 影曰：赤蛇一条昂首而行、啣钱。

 朝廷元有龙蛇在

 鳞角生时方见太

 中元天子衣乗蛇

 始觉年□贺交泰

 。

 乙未

 影曰：一枯木倒悬，一荣树正生。

 方知太岁在何䖏

 青龙变化作白兔

 天年东北木中来

 此时换了家中土

 。

 丙申

 影曰一刷刀立

 岁在门北复门东

 始知天下兵洪洪

 要知狐狸归本穴

 直湏蚕老与桑空

 。

 丁酉

 影曰：赤衣帝子执圭立。

 圣人垂衣坐天堂

 治化自然无低昂

 尧舜无为难可比

 共献珎珠表万方

 。

 戊戌

 影曰：一枪一刀鑰。

 太岁时在执除巳

 扰扰忙忙太㐫起

 不畏君王又畏儿

 直见青龙方且止

 。

 已亥

 影曰木尺一量

 枝枝叶叶百重光

 晃晃朗朗照十方

 江东崖上光明起

 其中帝子是真王

 。

 庚子

 影曰：一黄牛背绿鸭。

 寅卯年间方□觉

 皇皇起来登天道

 腾身直上八州峰

 六合乾坤如电掃

 。

 辛丑

 影曰一人金盔甲执双戟

 有一真人坐中土

 治化何曾用军武

 天下钟磬一时鸣

 象圣明皇登九五

 。

 壬寅

 影曰一人金盔甲横仗剑.作怒色之状

 身着霞光五彩裳

 鼠子无情又作狂

 未能踏得三清路

 不觉投身又灭亡

 。

 癸卯

 影曰：金鳳一只、身披五色。

 八方大圣尽称臣

 稽首倾心佐大君

 天皷自鸣神鬼伏

 腾身足履步青云

 。

 甲辰

 影曰：一枪、一弓、一矢、一兔，一胡对军噐掩面大笑。

 此帝生身在冀川

 开口张弓左右边

 自然穆穆明明主

 敢将天镜向心悬

 。

X-GORB Books | zh.wikisource.org | CC BY-SA 4.0 9 / 13



推背图/版本C

 乙巳

 影曰赤旗十二面

 七星再拜真天子

 天子分明火入耳

 杀尽三山牛出言

 身骑白马年□止

 。

 丙午

 影曰：一女子抱琵琶，一兔含一刀走。

 西方女子琵琶仙

 皎皎衣裳胜似前

 此时混跡国朝市

 斗乱君王几百年

 。

 丁未

 影曰：大小二人戴幞头、红袍、玉带、靴。

 黑兔走入青龙穴

 欲尽未尽不可说

 惟有外边根上树

 三十年前子方结

 。

 戊申

 影曰一人红袍骑马，前三甲士。

 颜色黄开结子鲜

 天子孙男多少年

 且问此王何日到

 但此寰区永晏然

 。

 已酉

 影曰白衣老人隐士帽、策杖行步奔走。

 西山犬吠东□人

 开地千轮一併寻

 坐家共笑若要好

 世平年待古彭老

 。

 庚戌

 影曰河内对立氊帐，左右立捲旗。

 西山犬吠东海人

 开运王家在帝宸

 家家妇女无活月

 丈夫并總入河津

 。

 辛亥

 影曰数人于水中行

 西山犬吠数十声

 东海人忙灾万层

 运动张弓千里外

 金刀土木共埀名

 。

 壬子

 影曰：一人着皂衣，手执一钺斧。

 兔入鸡林赤羊群

 树上枝叶又逢春

 日中气候如氷冷

 不识真阳火里人

 。

 癸丑

 影曰：极长大幞头红锦袍束带，作怒色擎拳。

 有一军人身带弓

 自言我是白头翁

 东边门里伏金剑

 无事侵门入帝宫

 。

 甲寅

 影曰：一小儿头生青树叶一枝，执弓射一番人。

 此时湏怕云头綻

 日月龙蛇水北现

 却被西方鬼神知

 十八儿孙共胡战

 。

 乙卯

 影曰：一人黄朝冠服，面上涂两口。

 战罢胡儿却入秦

 无分赵国又无门

 此人无候寻兵马

 閭去门前问主人

 。

 丙辰

 影曰黑墨作三叚一锭

 生家尽哭儿和女

 杀尽三山见明主

 烂木将来塞北门

 门门灾患又还生

 。

 丁巳

 影曰一河源四泒，上有三山锦一幅。

 此时兵乱知多少

 五帝三王分土早

 忧家忧国小人民

 直待人王学古老

 。

 戊午

 影曰马一匹，骔上有霞光八道。

 恰得白牛七百七

 三百年中却生一

 即面不见山下铁

 走入长安却求乞

 。

 巳未

 影曰圆光一僧坐中、身着黄衣。

 乞得一男并一女

 二人共岁三十五

 何公蹑得问行人

 东邑之中有桑土

 。

 庚申

 影曰牛背有锦被一张，一媚人胡服。

 黄牛换过赤羊来

 因何人口亦前恠

 衫无束带整无齐

 却道此人被国害

 。

 辛酉

 影曰一王戴朝天幞、鹅黄袍、玉带，二美人扶持笑。

 贼害焉得为主人

 好向隄防千里花

 一日宗枝皆尽死

 始知稚子福无涯

 。

 壬戌

 影曰水陂一叚，㟁上横卧二死甲士，一胡人执刀手指。

 雄战未息□□起

 将败军奔尽弃关

 但见流水漂死軰

 斯民不得到长安

 。

 癸亥

 影曰：一人前行、一人推背。

 茫茫天数此中求

 世代兴衰不自由

 万万千千说不尽

 且湏推背去来休

